Nr. 734/6 prot.

REPUBLIKA E SHQIPERISE

KOMISIONI | PROKURIMIT PUBLIK

Daté 01.04.2025

VENDIM
Nr. 427/2025

Komisioni i Prokurimit Publik, i pérbéré nga:

Jonaid Myzyri Kryetar
Fiorent Zguro Nénkryetar
Kreshnik Ternova  Anétar
Gjergji Mersini Anétar
Anila Malaj Anétar

Né mbledhjen e datés 01.04.2025 shqyrtoi ankesén me:

Objekt:

Ankimues:

Autoriteti Kontraktor:

Subjekt i interesuar:

Shfuqizimi i vendimit t€ Komisionit t€ vlerésimit t€ ofertave
mbi skualifikimin e ofertés té paragitur nga operatori
ekonomik “Ervin Luzi” P.F. né procedurén e prokurimit “E
hapur, mbi kufirin e larté monetar,”, me nr. REF-35374-01-
15-2025, me objekt: “Loti II: “Blerje materiale pér “Art dhe
Zeje”, me fond limit 25,935,333.00 leké (pa tvsh), zhvilluar
me date 17.02.2025 nga autoriteti kontraktor Operatori i
Blerjeve té Pérgéndruara.

Operatori ekonomik “Ervin Luzi” P.F. me NIPT
K71707007Q dhe adresé: Lagjja Katund i Ri, Rruga Ali
Pashe Gucia, Godina nr.5, Tirané.

Operatori i Blerjeve té Pérgéndruara
Adresa: “Rexhit Collaku” Nd.337, Tirané.

Operatori ekonomik “InfoSoft Office” SHPK me NIPT
J62426002Q dhe adresé: Kodér Kashar, Autostrada Tirané-

Durrés, Km 8.

Baza Ligjore: Ligji nr. 162/2020 “Pér Prokurimin Publik”, i ndryshuar,
Vendimi i Késhillit t& Ministrave nr. 285, daté 19.05.2021
“Pér miratimin e rregullave té prokurimit publik”, i
ndryshuar, Vendimi i Komisionit t& Prokurimit Publik Nr.
766/2021, daté 13.10.2021 “Pér miratimin e rregullave “Pér
Organizimin dhe Funksionimin e Komisionit té Prokurimit
Publik”, Neni 4 i Vendimit t& Komisionit té¢ Prokurimit
Publik nr. 500/2020 daté 5.11.2020 “Rregullore pér Marrjen
e Masave Organizative pér Ushtrimin e Veprimtarisé sé
Institucionit t¢ Komisionit té Prokurimit Publik gjaté
gjendjes sé pandemisé sé shkaktuar nga COVID -19”.

Komisioni i Prokurimit Publik, pasi dégjoi relatorin e ¢éshtjes, shqyrtoi parashtrimet me shkrim té
ankimuesit, dokumentacionin e paragitur nga autoriteti, pretendimet e ankimuesit, dhe pasi
diskutoi ¢éshtjen né térési,

Véren:

Vlerésimi paraprak

I 1. Vlera limit e pérllogaritur pér procedurén e prokurimit objekt-ankimi &shté mbi kufirin e larté
monetar, ndaj shqyrtimi dhe vendimmarrja do té béhet nga té gjithé anétarét, né pérputhje me pikén
1, té nenit 30 té ligjit nr. 162/2020 “Pér Prokurimin Publik”, i ndryshuar.

1.2. Operatori ekonomik ka prima facie interes né kété proceduré prokurimi dhe pér kété arsye
legjitimohet pér té paraqitur ankesé né lidhje me té.

1.3. Operatori ekonomik ankimues ka paragitur ankesé prané autoritetit kontraktor dhe njéherazi
prané Komisionit té Prokurimit Publik, né pérputhje me kérkesat e pércaktuara né ligjin nr.
162/2020 “Pér Prokurimin Publik”.

I.4. Ankimuesi ka respektuar afatet ligjore té paragitjes sé ankesés prané autoritetit kontraktor dhe
Komisionit té Prokurimit Publik.

Rrethanat e ¢éshtjes

[1.1. Né datén 16.01.2025, éshté publikuar né Sistemin e Prokurimeve Elektronike procedura e
prokurimit “E hapur, mbi kufirin e larté monetar,”, me nr. REF-35374-01-15-2025, me objekt:

“Loti II: “Blerje materiale pér “Art dhe Zeje”, me fond limit 25,935,333.00 leké (pa tvsh),
zhvilluar me date 17.02.2025 nga autoriteti kontraktor Operatori i Blerjeve té Pérgéndruara.

[1.2. Né datén 17.02.2025, autoriteti kontraktor zhvilloi procedurén e prokurimit objekt-ankimi.

11.3. Nga verifikimi né sistemin e prokurimit elektronik (SPE), si dhe referuar informacionit té
autoritetit kontraktor té dorézuar prané Komisionit t€ Prokurimit Publik, autoriteti kontraktor né
datén 27.02.2025, ka kryer vlerésimin e ofertave té operatoréve ekonomiké pjesémarrés né kété
proceduré prokurimi, té cilét kané paragitur ofertat ekonomike (pa TVSH), pérkatésisht:

Ervin Luzi P.F. 18,843,300 leké Skualifikuar
InfoSoft Office SHPK 19,451,500 leké Kualifikuar
AN&RA SHPK 19,774,595 leké Kualifikuar
GENTIAN HORIETI P.F 19,957,800 leké Skualifikuar
Naim Hysi P.F. 20,038,460 leké Skualifikuar
MALBERTEX SHPK 24,015,912 leké Skualifikuar
LIBRARI DYRRAHU SHPK 24,500,000 leké Kualifikuar
ARTEO 2018 SHPK 25,296,000 leké Kualifikuar
FILARA SHPK Pa oferté ekonomike Skualifikuar

[1.4. Né datén 06.03.2025, autoriteti kontraktor ka publikuar Njoftim-Fituesi paraprak né sistemin
e prokurimeve elektronike, pér procedurén e prokurimit objekt-ankimi.

I1.5. Né datén 17.03.2025, népérmjet Sistemit té Ankesave Elektronike, prané autoritetit kontraktor
dhe njéherazi prané Komisionit té Prokurimit Publik, éshté administruar ankesa me numér ankimi
elektronik A/2025/5144 dhe me nr. protokolli 734/2025, daté 17.03.2025, e operatorit ekonomik
“Ervin luzi”P.F., duke kundérshtuar vendimin e Komisionit té Vlerésimit té Ofertave lidhur me
skualifikimin e ofertés té paraqitur prej tij nga procedura e prokurimit té sipércituar

I1.6. Né pérputhje me nenin 112 “Veprimet paraprake” té Ligjit nr.162/2020 “Pér Prokurimin
Publik”, Komisioni i Prokurimit Publik me marrjen e ankesés, e publikoi at€ né bazén e t€ dhénave
té tij, e cila pérmban té dhéna pér: a) ankimuesin, adresén dhe NUIS-in; b) té dhéna té plota pér
procedurén e prokurimit (objekt, numér reference, fond limit, datén e zhvillimit té procedurés), si
dhe éshté publikuar formulari i publikimit nr. prot 734/1 daté 18.03.2025, lidhur me kérkesén e
operatorit ekonomik “Ervin Luzi”P.F., mbi shfuqizimin e vendimit t€ Komisionit t& Vlerésimit t&
Ofertave, pér skualifikimin e ofertés sé tij né procedurén e prokurimit objekt - ankim.

[1.7. Népérmjet sistemit t€ ankesave elektronike operatori ekonomik “Infosoft Office” SHPK, ka
paragitur formularin e paraqgitjes se argumentave si subjekt i interesuar né kuptim té nenit 113, té

ligjit 162/2020 “Pér prokurimin publik”, i ndryshuar, formular i cili €shté protokolluar me tonén
me nr.734/2 prot., daté 21.03.2025

11.8.Népérmjet shérbimit postar autoriteti kontraktor me shkresén nr.245/16 prot., daté
26.03.2025, protokolluar me tonén me nr.734/3 prot., daté 27.03.2025, ka pércjellé prané
Komisionit té Prokurimit Publik vendimin e komisionit té shqyrtimit té akesave (KSHA),
nr.245/15 prot., daté 26.03.2025, lidhur me trajtimin e ankesés sé operatorit ekonomik ankimues
“Ervin Luzi” P.F. Referuar vendimit té KSHA rezulton se ky i fundit ka trajtuar ankesén dhe né
pérfundim ka vendosur refuzimin e saj.

11
Komisioni i Prokurimit Publik

pas shqyrtimit té ankesés, dhe dokumentacionit bashkéngjitur saj,

Arsyeton

I11.1. Lidhur me pretendimet e operatorit ekonomik ankimues “Ervin Luzi” P.F, pér kundérshtimin
e skualifikimi té ofertés sé tij me arsyet: “ O.E nuk plotéson kriterin 2.2.2 té seksionit: 2.
KRITERET E VECANTA TE KUALIFIKIMIT, pika 2.2 Kapaciteti ekonomik dhe financiar, pasi
pasqyrat financiare (bilanci) pér vitin 2021 i dorézuar né SPE, nuk rezulton té jeté paragitur né
organet kopetente tatimore ”, Komisioni i Prokurimit Publik véren se:

[11.1.1.N¢ shtojcén 8 “Formulari i kritereve té pérzgjedhjes/kualifikimit ”, kapaciteti ekonomik dhe
financiar, pika 2.2.2, pjesé e dokumenteve té tenderit, rezulton se autoriteti kontraktor ka kérkuar
si vijon:

2.2.2.0peratorét ekonomiké duhet té paragesin kopje té certifikuara té bilanceve té viteve: (2021,
2022, 2023) té paragitura prané autoriteteve pérkatése tatimore. Né rast se operatori ekonomik
éshté né kushtet e pércaktimeve té nenit 41, té ligjit nr.10091, daté 05.03.2009, atéheré bilancet
duhet té shogérohen edhe me raportet e auditimit ligjor té pasqyrave financiare vjetore, té kryera,
nga auditues ligjoré ose shogéri audituese. Kriteri konsiderohet i pérmbushuar nése né dy bilance
té njépasnjéshme nuk ka raport negative ndérmjet aktivit dhe pasivit.

[11.1.2. Nga verifikimi né Sistemin e Prokurimit Elektronik né pérmbushje té kriterit t¢ mésipérm
operatori ekonomik “Ervin Luzi” P.F ka ngarkuar:

1. Dokumentin me emértimin “Bilanci 2023,

2. Dokumentin me emértimin ““ Bilanci 2022 ";

3. Dokumentin me emértimin “ Bilanci 2021 ”;



[11.1.3. Né nenin 2 “Qéllimi” té ligjit nr. 162/2020 “Pér Prokurimin Publik”, i ndryshuar,
parashikohet shprehimisht se: “Qéllim i kétij ligji éshté:

a) té rrisé eficencén dhe efikasitetin né procedurat e prokurimit publik;

b) té sigurojé mirépérdorim té fondeve publike dhe té ulé shpenzimet procedurale;

C) té nxisé pjesémarrjen e operatoréve ekonomiké né procedurat e prokurimit publik;

¢) té nxisé konkurrencén ndérmjet operatoréve ekonomiké;

d) té sigurojé njé trajtim té barabarté dhe jodiskriminues pér té gjithé operatorét ekonomiké,
pjesémarrés né procedurat e prokurimit publik

dh) té sigurojé integritet, besim publik dhe transparencé né procedurat e prokurimit publik.”

Ndérkohé né nenin 3 “Parime té pérgjithshme” té ligjit nr. 162/2020 “Pér Prokurimin Publik”, i
ndryshuar, parashikohet shprehimisht se:

“1. Autoritetet dhe entet kontraktore garantojné trajtim té barabarté dhe jodiskriminues pér
operatorét ekonomiké, si dhe veprojné me transparencé e né ményré proporcionale.

2. Autoritetet dhe entet kontraktore nuk duhet té shmangin fushén e zbatimit té kétij ligji ose té
ngushtojné né ményré artificiale konkurrencén. Konkurrenca konsiderohet se éshté ngushtuar
artificialisht kur prokurimi pérgatitet me géllimin pér té favorizuar ose démtuar né ményré té
padrejté operatoré ekonomiké té caktuar.

3. Autoritetet dhe entet kontraktore jané té detyruara té zbatojné detyrimet e pércaktuara né
legjislacionin mjedisor, social e t& punés dhe né dispozitat e marréveshjeve dhe konventat
ndérkombétare, té ratifikuara né pérputhje me Kushtetutén.”

III.1.4. Né& nenin 21, t& ligjit nr. 162/2020 “Pér prokurimin publik”, thuhet shprehimisht: “1.
Autoriteti ose enti kontraktor éshté pérgjegjés pér prokurimin né pérputhje me dispozitat e kétij
ligji dhe té akteve nénligjore té nxjerra né zbatim té tij, duke garantuar respektimin e parimeve té
trajtimit té barabarté, transparencés, konkurrencés dhe mosdiskriminimit, té parashikuara né kété
ligj. Né kuptim té késaj pike, autoriteti ose enti kontraktor ka detyrimin té miréplanifikojé né cilési
dhe né kohé fondet publike e nevojat e tij dhe té prokurojé e té zbatojé kontratén né pérputhje me
legjislacionin né fuqi.”

Né nenin 77, pikat 1 dhe 3 té ligjit nr. 162/2020 “Pér prokurimin publik”, parashikohet se:

“l. Autoritetet ose entet kontraktore pércaktojné kérkesat pér kualifikim pér operatorét ekonomiké
bazuar né:

a) pérshtatshmériné pér té kryer veprimtariné profesionale;

b) gjendjen ekonomike dhe financiare;

c) aftésiné teknike dhe profesionale.

Kérkesat kufizohen vetém né ato gé jané té pérshtatshme pér té garantuar gé njé kandidat ose
ofertues té keté kapacitetet juridike, financiare dhe aftésité teknike e profesionale pér té zbatuar
kontratén gé do té jepet. Té gjitha kérkesat duhet té kené lidhje dhe té jené proporcionale me
objektin e kontratés.



3.Né lidhje me situatén ekonomike dhe financiare, autoritetet ose entet kontraktore mund té
vendosin kérkesa gé garantojné se operatorét ekonomiké kané kapacitetin e nevojshém ekonomik
dhe financiar pér té zbatuar kontratén.

Pér kété géllim autoritetet ose entet kontraktore mund té kérkojné né vecanti gé operatorét
ekonomiké té kené njé xhiro vjetore minimale té caktuar. Gjithashtu, autoritetet ose entet
kontraktore mund té kérkojné qé operatorét ekonomiké té japin informacione né bilancet e tyre
vjetore gé té tregojné raportet ndérmjet aktivit dhe pasivit.

Xhiroja vjetore minimale qé kérkohet nga operatorét ekonomiké nuk mund té tejkalojé dyfishin e
vlerés sé parashikuar té kontratés.

Kur njé kontraté ndahet né lote, ky nen zbatohet pér ¢do lot individual. Megjithaté, autoriteti ose
enti kontraktor mund té pércaktojé xhiron vjetore minimale gé u kérkohet operatoréve, duke iu
referuar grupeve té loteve, né rast se ofertuesi i suksesshém merr disa lote gé duhet té zbatohen
né té njéjtén kohé.

Né rastin e kontratave gé bazohen né njé marréveshje kuadér, kérkesa pér xhiron minimale
llogaritet mbi bazén e pérmasave maksimale té kontratave specifike gé do té zbatohen né té njéjtén
kohé ose, kur pérmasat nuk dihen, mbi bazén e vlerés sé parashikuar (& marréveshjes kuadér.”

Ndérsa né nenin 92/3 té LPP-sé pércaktohet: “3. Autoriteti ose enti kontraktor, né zbatim té pikés
4 té kétij neni, vleréson njé oferté té vlefshme vetém nése ajo éshté né pérputhje me té gjitha
kérkesat dhe specifikimet e pércaktuara né njoftimin e kontratés dhe né dokumentet e tenderit, pa
réné ndesh me pércaktimet e nenit 38 té kétij ligji...”

[11.1.5. Né& nenin 43 “Kérkesat pér kapacitetet ekonomiko-financiare”, t& Vendimit té Késhillit t&
Ministrave nr. 285, daté 19.05.2021 “Pér miratimin e rregullave té prokurimit publik” i ndryshuar
parashikohet shprehimisht se: “1. Autoriteti/enti kontraktor, pér té provuar kapacitetet financiare
dhe ekonomike, kérkon kopje té deklaratave té xhiros vjetore té realizuar nga operatori ekonomik,
pér njé periudhé maksimumi deri né 3 (tre) vitet e fundit financiare .
2. Vlera e xhiros minimale vjetore gé u kérkohet operatoréve ekonomiké nuk mund té tejkalojé:
a) dyfishin e vlerés sé pérllogaritur té kontratés ose lotit , né procedurat e prokurimit mbi kufirin
e larté monetar;
b) vlerén e pérllogaritur té kontratés ose lotit , né procedurat e prokurimit ndérmjet kufirit té larté
dhe té ulét monetar;
c) 40 % té vlerés sé pérllogaritur té kontratés ose lotit, né procedurat e prokurimit nén kufirin e
ulét monetar, dhe né kontratat e shérbimit me natyré intelektuale, ku nuk mbizotérojné aspektet
fizike té veprimtarisé dhe qé kérkojné ekspertizé té posacme ”.
3. Kérkesa pér plotésimin e kapaciteteve financiare konsiderohet e pérmbushur nése operatorét
ekonomiké arrijné vlerén e xhiros minimale, né té paktén njé vit té€ periudhés sé kérkuar nga
autoriteti/enti kontraktor.
4. Nése vlerésohet, autoriteti/enti kontraktor mund té kérkojé gé operatorét ekonomiké té japin
informacione né bilancet e tyre vjetore, pér njé periudhé maksimumi tre vitet e fundit financiare,
gé té tregojné raportet, ndérmjet aktivit dhe pasivit. Nése kérkohen njé ose dy bilance, kérkesa
konsiderohet e pérmbushur nése né bilancin/et e kérkuara nuk ka raport negativ ndérmjet aktivit

dhe pasivit. Nése kérkohen bilance té tre viteve té fundit, kérkesa konsiderohet e pérmbushur nése
né dy bilancet e njépasnjéshme té kérkuara, nuk ka raport negativ ndérmjet aktivit dhe pasivit.
5.Né rastin e kontratave gqé bazohen né njé marréveshje kuadér, kérkesa pér xhiron minimale,
llogaritet mbi bazén e vlerés maksimale té kontratave specifike gé do té zbatohen né té njéjtén kohé
ose, kur pérmasat nuk dihen, mbi bazén e vlerés sé parashikuar té marréveshjes kuadér.

6. Né cdo rast, kérkesat e mésipérme duhet té jené né pérpjesétim dhe té lidhura ngushté me
objektin e kontratés. Ato i shérbejné autoritetit/entit kontraktor pér njohjen e gjendjes financiare
té operatoréve ekonomiké dhe t€ mundésisé sé tyre pér pérmbushjen me sukses té kontratés”

I11.1.6 KPP gjykon, se kriteret pér kualifikim vendosen qé t’i shérbejné autoritetit kontraktor pér
té krijuar njé panoramé té pérgjithshme té kapaciteteve dhe mundésisé sé operatorit pér pérmbushje
me sukses té kontratés. Né varési té kontratés dhe volumit té saj autoriteti kontraktor pércakton
kérkesat e vecanta pér kualifikim, t€ cilat jané t€ detyrueshme pér t’u pérmbushur nga operatorét
ekonomikeé pjesémarrés né procedurat e prokurimit. Né rastin konkret KPP konstaton, se synimi
bazé i autoritetit kontraktor éshté vértetimi se subjektet ofertues zotérojné kapacitetet e ekonomike
té nevojshme pér realizimin e kontratés. Né kété kuadér KPP, véren se pér pérmbushjen e kétij
synimi, autoriteti kontraktor ka parashikuar né dokumentet e procedurés sé prokurimit krahas
paragitjes nga ana e operatoréve ekonomiké pjesémarrés t¢€ mundshém, kopje té deklaratave té
xhiros vjetore té realizuar nga operatori ekonomik, edhe kopje té certifikuara té bilanceve té viteve
(2021,2022,2023), té paraqgitura dhe té konfirmuara prané autoriteteve pérkatése tatimore dhe té
shogéruara me Akt ekspertizén e ekspertit kontabél té autorizuar.

I11.1.7.Nga shqyrtimi i dokumentacionit té ngarkuar né SPE rezulton se operatori ekonomik
ankimues “Ervin Luzi”P.F. ka ngarkuar né sistemin e prokurimit elektronik (SPE),
dokumentacionin e pérmendur né pikén 111.1.2. té kétij vendimi, pra Pasqyrat financiare pér vitin
ushtrimor 2021, Pasqyrat financiare pér vitin ushtrimor 2022, Pasqgyrat financiare pér vitin
ushtrimor 2023,

Referuar kérkesés sé autoritetit kontraktor, kriterit 2.2.2 té kritereve té vecanta té kualifikimit,
kapaciteti ekonomik dhe financiar, si dhe skualifikimit té operatorit ekonomik ankimues “Ervin
Luzi”P.F me arsyen se O.E nuk plotéson kriterin 2.2.2 té& seksionit: 2. KRITERET E VECANTA TE
KUALIFIKIMIT, pika 2.2 Kapaciteti ekonomik dhe financiar, pasi pasqyrat financiare (bilanci)
pér vitin 2021 i dorézuar né SPE, nuk rezulton té jeté paragitur né organet kopetente tatimore”,
Komisioni i Prokurimit Publik gjykon, se referuar nenit 82 té vendimit t& Késhillit t& Ministrave
nr. 285, daté 19.05.2021, i ndryshuar, ku parashikohet se:  ““ Komisioni i vierésimit té ofertave
verifikon dhe vleréson ofertat e dorézuara, duke kualifikuar vetém ato oferta, qé pérmbushin
kerkesat pér kualifikim, té pércaktuara né dokumentet e tenderit dhe jané té
pérgjegjshme/viefshme. Njé oferté e pérgjegishmelvlefshme éshté ajo gé plotéson kérkesat e
dokumenteve té tenderit pa devijim material, rezervé ose mospranim, si¢ pércaktohet mé poshté:
i. “Devijimi” éshté shmangia e ofertuesit nga kérkesat e specifikuara né dokumentet e tenderit, ii.
“Rezervimi” éshté pércaktimi, nga ana e ofertuesit, i kushteve kufizuese ose ndalimi nga pranimi
i ploté i kérkesave té specifikuara né dokumentet e tenderit; dhe iii. “Mospranimi” éshté

mosparagitja e njé pjese ose e té gjithé informacionit ose dokumenteve té kérkuara né dokumentet
e tenderit. Nése &shté e nevojshme, komisioni i vlerésimit té ofertave kérkon sqarime nga ofertuesit,
té cilat duhet té jené me shkrim ose té reflektuara né procesverbal. Né ¢do rast, kur autoriteti/enti
kontraktor vendos t¢ marré né konsideraté sqarimet e operatorit ekonomik, nuk duhet té bjeré né
kundérshtim me pércaktimet né kété piké”, autoriteti kontraktor ka né dispozicion momentin
procedural pér kryerjen e verifikimeve apo kérkimin e sgarimeve operatorit ekonomik.

Gjithashtu, lidhur me skualifikimin e operatorit ekonomik ankimues me arsyen se: pasqyrat
financiare (bilanci) pér vitin 2021 i dorézuar né SPE, nuk rezulton té jeté paragitur né organet
kopetente tatimore ”, Komisioni i Prokurimit Publik gjykon, se me dokumentacionin e dorézuar
operatori ekonomik ka dhéné njé indicie gé plotéson kriterin 2.2.2 dhe se referuar nenit 82 té
vendimit té Késhillit t¢ Ministrave nr. 285, daté 19.05.2021, i ndryshuar, autoriteti kontraktor ka
né dispozicion momentin pér kryerjen e verifikimeve apo kérkimin e sgarimeve operatorit
ekomnomik. Sa mé sipér, nése autoriteti kontraktor kishte dyshime lidhur me dokumentacionin e
dorézuar duhet ti kérkonte sgarime operatorit ekonomik.

Sa mé sipér pretendimet e operatorit ekonomik “Ervin Luzi”P.F. géndrojné pjesérisht.

Pér sa mé sipér, né mbéshtetje t&€ neneve 30, dhe 118 té ligjit nr. 162/2020 “Pér Prokurimin
Publik”,i ndryshuar, Vendimit t& Késhillit t¢ Ministrave nr. 285, daté 19.05.2021 “Pér miratimin
e rregullave té prokurimit publik”, i ndryshuar, Vendimit té Késhillit t¢ Ministrave nr. 236, daté
20.04.2023 “Pér pércaktimin e rregullave dhe tarifés sé pagesés pér ankimin né njé proceduré
prokurimi prané Komisionit té Prokurimit Publik”, Vendimit t¢ Komisionit té Prokurimit Publik
Nr. 766, daté 13.10.2021 “Pér miratimin e rregullave “Pér Organizimin dhe Funksionimin e
Komisionit té Prokurimit Publik”, nenit 4, t& Vendimit té Komisionit té Prokurimit Publik nr.
500/2020 daté 5.11.2020 “Rregullore pér Marrjen e Masave Organizative pér Ushtrimin e
Veprimtarisé s¢ Institucionit t¢ Komisionit t¢ Prokurimit Publik gjaté gjendjes sé pandemisé sé
shkaktuar nga COVID -79”, Komisioni i Prokurimit Publik, njézéri,

Vendos:

1. Té pranojé pjesérisht ankesén e operatorit ekonomik “Ervin Luzi”P.F, né procedurén e
prokurimit “E hapur, mbi kufirin e larté monetar,”, me nr. REF-35374-01-15-2025, me
objekt: “Loti II: “Blerje materiale pér “Art dhe Zeje”, me fond limit 25,935,333.00 leké
(pa tvsh), zhvilluar me date 16.01.2025 nga autoriteti kontraktor Operatori i Blerjeve té
Pérgéndruara.

2. Autoriteti kontraktor té kryej rivlierésim té ofertés sé operatorit ekonomik ankimues “Ervin
Luzi”P.F. né pérputhje me konstatimet né kété vendim.

3. Autoriteti kontraktor, brenda 5 ditéve, té véré né dijeni Komisionin e Prokurimit Publik
pér zbatimin e vendimit, duke dokumentuar veprimet e kryera.



4. Ngarkohet zyra e financés té béjé kthimin e tarifés financiare té paguar nga operatori
ekonomik “Ervin Luzi”P.F..
5. Kundér kétij vendimi mund té béhet ankim né Gjykatén Administrative té Apelit.
6. Kopje e kétij vendimi i dérgohet pér njoftim Agjencisé sé Prokurimit Publik.
Ky vendim hyn né fugi menjéheré.

KOMISIONI | PROKURIMIT PUBLIK

Nénkryetar Anétar Anétar Anétar
Fiorent Zguro Kreshnik Ternova Anila Malaj Gjergj Mersini

Kryetar
Jonaid Myzyri



